
O Vales Villamarín pide axuda para 
reconstruír 50 anos de historia

A celebración do 50 aniversario 
do CEIP Francisco Vales Villamarín 
avanza e a fachada do edificio 
principal xa loce unha xigantesca 
pancarta conmemorativa de trinta 
metros cadrados deseñada polo 
ilustrador betanceiro e mestre 
Xosé Tomás, e financiada polo 
Concello de Betanzos. 

A imaxe é unha nena con globos, 
que para o autor simboliza a 
importancia do xogo na aprendi-
zaxe, e de cores múltiples para 
representar a diversidade como 
normalidade e na que predomina o 
"verde Betanzos", cunha estética 
pensada dende a mente dun neno, 
explicou Xosé Tomás

O comité encargado da organiza-
ción dos actos prepara novas ini-
ciativas nas que busca involucrar a 
todas aquelas persoas que dun ou 
doutro xeito estiveron vencelladas 
ao centro. O acto máis inmediato 
será un encontro de profesores e 
profesoras xubilados, que se cele-
brará o 9 de decembro nas instala-
cións do colexio: "Queremos que 
sexa un momento de reencontro 
entre eles, nun lugar que lles foi 
moi cercano e familiar", explicou 
Teté Espiñeira, quen encabeza o 
comité organizador. Despois do 

encontro poderán achegarse ás 
aulas a compartir cos rapaces e 
rapazas os seus recordos, anécdo-
tas e experiencias como docentes.

A partir de xaneiro haberá xorna-
das de encontros de ex-alumnos e 
alumnas co alumnado actual para 
falar sobre as súas vivencias e 
recordos do seu paso polo colexio 
así como a súa evolución posterior.

Compartir recordos
O centro prepara unha exposi-

ción que se abrirá ao público en 

maio e xuño no Edificio Arquivo, 
no que se recopilarán fotografías, 
traballos, documentos, recordos 
ou obxectos vencel lados ao 
colexio. 

Para iso, piden a colaboración 
das persoas que dispoñan de 
material para poder incorporar á 
mostra e fan un chamamento ás 
persoas que tivesen relación co 
centro para que lles fagan chegar 
as súas aportacións e axudar así a 
enriquecer a exposición compar-
tindo os seus recordos. 

As persoas interesadas en cola-
borar poden contactar por correo 

electrónico: 50aniversariovales@
gmail.com onde resolverán cal-
quera dúbida sobre como poden 
aportar o seu grao de area para 

contribuir á celebración do medio 
século de historia dun centro polo 
que pasaron milleiros de estudian-
tes de Betanzos, Coirós e Paderne.

Alumnado do centro na festa da primavera curso 84-85 / CEDIDA

REDACCIÓN / Betanzos

O centro prepara unha exposición de fotos, documentos, traballos, recordos... 
e xornadas de encontros entre antigos estudantes co alumnado actual

Unha pancarta xigante, obra do ilustrador betanceiro Xosé Tomás e 
financiada polo Concello, cubre a fachada do edificio principal

